
2020KO URRIAREN 8KO
EZ-OHIKO OSOKO BILKURA

Lazkaoko Udaletxean, bi mila eta hogeiko urriaren zortzian, iluntzeko sei eta erdie-
tan, Lazkaoko Udal Osoa bildu da, aurrez honetarako deialdia egin delarik, Kepa Zubia-
rrain Erauskin Alkatearen lehendakaritzapean, ezohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Felix Urkola Iriarte, Beni Goni Padura, Joxemai Ormazabal Sukia, Aitziber Azur-
mendi Imaz, Josu Sarriegi Zumarraga, Maialen Amundarain Irizar eta Ion Garmendia Itur-
be.

Idazkari lanetan Ifaki Eskisabel Zurututzak dihardu.

I.- ORDENANTZA FISKALEN ALDAKETA.-

Bilkurari hasiera eman ondoren, ordenantza fiskalen aldaketa proposamenaren
azalpena egin du alkateak. Esan du, urte arteko KPI -0,4 izanik, orokorrean, udal tributuak
bere horretan uztea proposatzen dela. Zabor bilketa tasa %3,6 igotzea planteatzen da,
salbuespena gisa, eta hau Sasietatik 2021erako %10,76ko igoera egitea aurreikusten de-
lako.

Gainantzean tributuetan hobariak indartzea planteatzen da, lehendik daudenak
handituz eta berriak ezarriz. Horrela Ibilgailuen zergan ibilgailu elektrikoei hobaria
%75etik %95ra igotzea, ibilgailu hibridoei %50etik %75a; obra zergan %95eko hobaria
ezartzea eguzki panelen instalazioei eta %95eko hobaria ezartzea interes bereziko obre-
tan, 15/1989 Foru Arauaren 5.b) eta 5.a) artikuluak, hurrenez hurren, xedatzen duten
moduan.

Eta baita ere, honako hauek planteatzen direla: kutxazain automatikoekin herri ja-
bariaren okupazioarengatiko tasa 1,23€ metro karratu eta eguneko ezartzea, hau da, ur-
tean 450€; irekitze baimenen tasatan hipermerkatuentzako tasa ezartzea, hauek salmenta
azalera 2.500 metro karratutik gora dituztenak direla kontsideratuta, eta 1.600€ ezarriz,
eta aldi berean supermerkatuak dauden epigrafean biltegi handien aipamena kentzea;
Jarduera Ekonomikoen Zergan (JEZ) sortutako enpresa berriei, lehen bost urtetan %60ko
hobaria kentzea.

Eta azkenik, ordenantza fiskalen testuetan, honako hauek jasotzea:
- Proiekturik behar ez duten obra txikiei ez zaie obrengatik tasarik kobratuko.

- Ibilgailu historikoengatik hobaria 30 urte edo gehiago dituztenei aplikatu zaiela eta ez
25 orain arte jasotzen zen bezala.

Ormazabal zinegotziak (EH Bildu) esan du abstentziora joko dutela puntu batzue-
tan ez daudelako ados. Hondakinen gaian, ez daudela ados %3,6ko igoerarekin, Sasietak
aplikatu behar duen igoera 3 urtetan igotzearena ondo ikusten badute ere. Gainera kostu-



ei aurre egiteko, beraien ustez gastua murrizte aldera egin beharko litzakeela ahalegina.
Esan du baita ere obren zergan interes bereziko hobaria aurreikusteak kezka sortzen diela
eta arriskutsua ikusten dutela, kultura ere ondare historikoko eraikinen inguruan egin
daitekeen erabileraz. Baita ere esan du konpostatze gaian hobaria aurreikustea eskatzen
zutela eta hori ez dela jaso.

Alkateak Ormazabal zinegotziak esandakoei erantzun egin die. Konpostatzeari da-
gokionean esan dio autokonpostaren aurka ez dutela ezer baina ez zaiela iruditzen organi-
koaren bilketan alternatiba hori denik.

Hau guztia horrela, eta Ogasun batzordearen proposamenaren aurrean, Osoko Bil-
kurak, aldeko 5 boto, aurkako botorik gabe eta 5 abstentzioz, honako akordioak hartu
ditu:

1. Aurkeztu den proposamenean eta bere espedientean jasotzen den dokumentazioaren
araberako ordenantza fiskalen aldaketa, hasierako izaeraz onartzea.

2. Akordioa jendaurreko erakustaldian jartzea hogeita hamar egun balioduneko denboral-
dian.

3. Jendaurrean dagoen denboraldian inolako erreklamaziorik aurkeztuko ez balitz, onar-
pena behin betikoa bihurtutzat joko da akordio espres berri baten beharrik gabe.

II.- UDAL ZERGA ETA TASAK ORDAINTZEN LAGUNTZEKO ORDENANTZAREN ALDAKETA.-
Jarraian udal zerga eta tasak ordaintzen laguntzeko ordenantzaren aldaketa gaia
eztabaidatu da.

Alkateak esan du arautegian aurreikusten diren laguntzak hiritar gehiagora iritsi
daitezen nahi dela, eta horretarako dirulaguntzetara heltzeko dirusarreren mugak %20 in-
guru igolzea planteatzen dela, bere espedientean jasota dagoen dokumentazioan azaltzen
den moduan.

Ormazabal zinegotziak (EH Bildu) esan du ados daudela proposamenarekin eta al-
deko botoa emango dutela.

Hau honela eta Ogasun Batzordearen proposamenaren aurrean, Osoko Bilkurak,
bertaratutako guztien aldeko botoarekin, honako akordioak hartu ditu:

1. Udal zerga eta tasak ordaintzen laguntzeko ordenantza aldatzeko aurkeztu den pro-
posamenean eta bere espedientean jasotzen den dokumentazioaren araberako orde-
nantzaren aldaketa, hasierako izaeraz onartzea.

.\ Akordioa jendaurreko erakustaldian jartzea hogeita hamar egun balioduneko denboral-
\ dian.
\

endaurrean dagoen denboraldian inolako erreklamaziorik aurkeztuko ez balitz, onar-
pena behin betikoa bihurtutzat joko da akordio espres berri baten beharrik gabe.

I1I.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zazpiak direnean nik, Idazkariak, guztiaren akta jaso eta ziurtatzen dudalarik.




